MINUTI

KAMRA TAD-DEPUTATI

IL-ĦDAX-IL PARLAMENT

KUMITAT  MAGĦŻUL TAL-KAMRA DWAR IT-TRAB ISWED 

LAQGĦA NRU. 2
It-Tlieta, 27 ta’ Settembru 2011
Il-Kumitat  Magħżul tal-Kamra  ltaqa’ fil-Palazz, il-Belt Valletta, fis-2.40 pm.
L-Onor Michael Frendo, Speaker, ippreseda.

PREŻENTI

L-Onor Leo Brincat, l-Onor Franco Debono, l-Onor Joe Mizzi u l-Onor Jesmond Mugliett.

Kien hemm preżenti wkoll l-Onor Owen Bonnici.

MINUTI

Il-Minuti tal-laqgħa Nru 1 li saret fil-15 ta’ Frar 2011 kienu konfermati.

L-iSpeaker informa lill-Kumitat li kienet saret talba minn One News biex jiġbdu parti mis-seduta u talab il-permess tal-kumitat biex One News jidħlu fil-kumitat. Il-permess ingħata.

L-iSpeaker talab lill-Iskrivan tal-Kamra biex taġġorna l-kumitat dwar dak li sar mill-aħħar laqgħa tal-kumitat. L-Iskrivan tal-Kamra informat lill-kumitat li kif kienet mitluba tagħmel mill-Kumiat, kienet talbet lill-Uffiċċju tal-Prim Ministru, lill-Ministeru tas-Saħħa u lill-Ministeru għar-Riżorsu u Affarjiet Rurali u lill-Ministeru tal-Finanzi biex jibgħatu rapporti - dawk konklużi u dawk li kienu għadhom mhux konklużi - dwar is-suġġett fil-mozzjoni mgħoddija mill-Parlament. Kif kienet ġiet mitluba wkoll, bagħtet il-mistoqsijiet li kien għamel l-Onor Joe Mizzi fl-ewwel laqgħa tal-kumitat lis-Segretarji Permanenti kollha u informat lill-kumitat li r-risposti li kienu daħlu, kienu tqassmu lill-Membri tal-Kumitat.

L-iSpeaker informa lill-Kumitat bit-talba li huwa kien irċieva mingħand l-Onor Leo Brincat u l-Onor Joe Mizzi fl-20 ta’ Settembru 2011 fejn informawh li mill-media kienu saru jafu li kien ġie ppubblikat rapport tal-Professor Alfred Vella intitolat “Report on the nature, distribution and likely source of black particles in dust fall in Malta” u talbuh biex ilaqqa’ l-kumitat b’urġenza. 
L-iSpeaker aċċetta din it-talba u talab lis-Segretarju Permanenti fl-Uffiċċju tal-Prim Ministru, liċ-Chairman tal-Awtorità ta’ Malta dwar l-Ambjent u l-Ippjanar u lill-Professur Alfred Vella jattendu għal din il-laqgħa sabiex jirrispondu għall-mistoqsijiet tal-Membri tal-Kumitat.

Il-Kumitat stieden lis-Sur Peter Portelli, Segretarju Permanenti fl-Uffiċċju tal-Prim Ministru, u lis-Sur Austin Walker, Chairman tal-Awtorità ta’ Malta dwar l-Ambjent u l-Ippjanar, jingħaqdu mal-Membri madwar il-Mejda. 
Is-Sur Peter Portelli, Segretarju Permanenti fl-Uffiċċju tal-Prim Ministru, ippreżenta lill-Kumitat:

-
Kopja ta’ rapport Black dust in Malta – a background to this issue and an account of investigations carried out to date maħruġ mill-EPD – Unit D tal-Awtorità ta’ Malta dwar l-Ambjent u l-Ippjanar, datat Novembru 2009;

-
Kopja ta’ Report on the nature, distribution and likely source of black particles in dust fall in Malta tal-Professur Alfred J Vella mid-Dipartiment tal-Kimika tal-Università ta’ Malta, datat Marzu 2011, flimkien ma’ non technical summary tar-rapport;
-
Tweġiba għat-18 il-mistoqsija magħmula mill-Onor Joe Mizzi fl-ewwel laqgħa tal-Kumitat. 
Is-Sur Portelli u s-Sur Walker ġew mitluba jagħtu spjega għala r-rapport tal-Professur Alfred Vella li kien iġib id-data ta’ Marzu 2011, ma kienx ġie għall-attenzjoni tal-Membri tal-Kumitat minkejja t-talba li kienet saret mill-Iskrivan tal-Kamra biex il-Kumitat jingħata informazzjoni dwar rapporti li saru jew kienu qed isiru fuq is-suġġett in kwestjoni.

Il-Kumitat stieden lill-Professur Alfred Vella jingħaqad mal-Mejda u nżammet diskussjoni  fejn matulha, il-Membri għamlu diversi mistoqsijiet dwar ir-rapport li għamel il-Professur Vella “Report on the nature, distribution and likely source of black particles in dust fall in Malta”..
Fl-4.50 pm il-Kumitat aġġorna.

